
MINISTER BALBORDA TA ANUNSIA KU
TRABOUNAN DI MANTENSHON RIBA KAYA ANTOINE PIJPERS/MA
PIETERNELLA TA KUMINSA

Willemstad — Minister Earl Balborda di Ministerio di Trafiko, Transporte i Planifikashon
Urbano, huntu ku Servisio pa Obra Publiko a hasi apertura di trabounan di mantenshon di
Kaya Antoine Pijpers/Ma Pieternella na Boca Sami.

E trabounan ta ensera:
- kita e kapa di asfalt aktual
- saka e fundeshi bieu
- pone fundeshi nobo
- pone un kapa di asfalt nobo
- drecha e alseranan di e kaminda
- marka e kaminda ku ferf (‘wegmarkering’)

E trabounan aki ta plania pa dura un total di 16 siman i ta kosta total 2.8 mion florin.
Kontratista enkargé ku e trabounan aki ta e kombinashon di kontratista ‘Combinatie
Curacaose Wegenbouw Maatschappij/MNO Vervat’

Servisio pa Obra Publiko huntu ku Departamentu di Trafiko di Polis ta desvia trafiko
durante di ehekushon di e trabounan. Lo tin borchinan ku ta indika e kambionan.

Minister Balborda i Servisio pa Obra Publiko ta pidi tur outomobilista pa kore ku koutela pa

evitd aksidente i ta gradisi komunidat pa e koperashon i komprenshon durante di e
trabounan aki.

